
Transcription
[A8r]Le Chevalier

Ma dame, voulez vous cuider
Que envers vous face ne die
Chose qui vienne à villennie,
À blasmer, ny à reprocher?
Plustost me laisseroye noyer.
De telz certes je ne suis mye
Qui se vantent de leurs follies
Quant ilz ont faict leur volunté
De leurs dames, plains de bonté.
Pensez qu’il est plain de rudesse
Qui trahist ainsi sa maistresse.
Par ung desloyal sont mescruz
Cent loyaulx, et par lui perdus
Leur temps, leur sens et leur avoir.
À vous le puis je bien sçavoir,
Dame, jamais ne le feroye;
Faulx vanteur certes je seroye
Quant je vouldroye cela faire.
Plustost mes dentz laisseroys traire
Que de vous certes me ventasse
Ne envers vous d’Amours jenglasse.
Sachez pour certain sans faulcer
Que de ce ne vous fault doubter.

